Mga Karapatan ng Mga Magulang at Pamamaraan sa
Pangangalaga ng Mga Karapatan

Bellflower USD, Lynwood USD, at Paramount USD
(Mangyaring itabi ang dokumentong ito para sa pagsangguni sa hinaharap)

MID-CITIES SELPA
Matatagpuan sa:
16703 S. Clark Avenue, Building C
Bellflower, CA 90706
Telepono (562) 866-9011 ~ Fax (562) 461-2244

Minamahal na (Mga) Magulang/(Mga) Tagapag-alaga/Mag-aaral:

Ibinigay ang abisong ito sa iyo dahil ang iyong anak ay isinasaalang-alang para sa posibleng paglalagay (placement) o kasalukuyang
nakatala sa isang programa sa espesyal na edukasyon. Ibinigay din ang abisong ito sa mga batang karapat-dapat sa mga karapatang
ito sa edad na 18 taon. Kung inire-refer ang iyong anak para sa espesyal na edukasyon at naisaalang-alang na ang lahat ng opsiyon
ng programa sa pangkalahatang edukasyon, at kung saan angkop na ginamit, para sa iyong anak, may karapatan kang magsimula
ng pag-refer para sa espesyal na edukasyon.

Sa California, ibinibigay ang espesyal na edukasyon sa mga batang may mga kapansanan sa pagitan ng kapanganakan at
dalawampu't isang taong gulang. Pinoprotektahan ka at ang iyong anak ng mga pederal na batas at batas ng estado sa kabuuan ng
mga pamamaraan para sa pagsusuri at pagtukoy ng paglalagay at mga serbisyo sa espesyal na edukasyon. May karapatan ang mga
magulang ng mga batang may mga kapansanan na lumahok sa proseso ng programa sa indibidwal na edukasyon, kasama ang
pagbuo ng IEP, at mabigyang-kaalaman tungkol sa pagiging available ng libreng angkop na pampublikong edukasyon at sa lahat
ng available na alternatibong programa, kasama ang mga pampubliko at hindi pampublikong programa.

May karapatan kang matanggap ang abisong ito sa iyong pangunahing/katutubong wika o iba pang paraan ng komunikasyon (sa
madaling salita, sign language o Braille), maliban kung malinaw na hindi maisasagawa ito. Maaari ding isalin ang mga karapatang
ito nang pasalita sa iyo kung ang iyong pangunahing/katutubong wika ay hindi nakasulat na wika. Ibibigay lang ang abisong ito sa
iyo nang isang beses sa isang taon, o sa: (1) iyong kahilingan; (2) inisyal na pag-refer ng iyong anak para sa pagsusuri sa espesyal
na edukasyon; (3) muling pagsusuri ng iyong anak; (4) pagpapatanggal ng iyong anak dahil sa paglabag sa kodigo sa gawi ng
paaralan na bumubuo ng pagbabago sa paglalagay; (5) paghahain ng reklamo sa estado; at (6) pagtanggap ng kahilingan para sa
pagdinig na may wastong proseso. Kung available, maaari ding ma-access ang kopya ng mga pamamaraan sa pangangalaga ng
karapatan na ito sa website ng iyong distrito at maaaring ipadala ang mga ito sa iyo, kapag hiniling mo, sa pamamagitan ng
elektronikong mail. Mangyaring tingnan sa iyong lokal na distrito ng paaralan para matukoy kung available ang opsiyong ito.

Tutulungan ka ng mga kahulugan sa ibaba na maunawaan ang pahayag ng mga karapatan. Kung kailangan mo ng karagdagang
impormasyon tungkol sa mga nilalaman o sa paggamit ng gabay na ito, maaari kang makipag-ugnayan sa Direktor ng Espesyal na
Edukasyon ng distrito ng paaralan kung saan ka nakatira, na ang numero ng telepono ay nasa huling pahina ng dokumentong ito.

Mga Kahulugan

Mga Batang May Mga Kapansanan: Tinutukoy ng Batas sa Edukasyon ng Mga Indibidwal na may Mga Kapansanan (Individuals
with Disabilities Education Act, "IDEA") ang “mga batang may mga kapansanan” bilang kasama ang mga batang may mga
intelektuwal na kapansanan, kapansanan sa pandinig, kasama ang pagkabingi, kapansanan sa pananalita o wika, kapansanan sa
paningin, kasama ang pagkabulag, emosyonal na pagkabagabag (emotional disturbance), kapansanan sa buto o kalamnan
(orthopedic), autism, trawmatikong pinsala sa utak, iba pang kapansanan sa kalusugan o partikular na kapansanan sa pag-aaral, at
sa mga kadahilanang iyon ay nangangailangan ng mga serbisyo sa espesyal na edukasyon at nauugnay na serbisyo.

Pahintulot: Nangangahulugan ang pahintulot na: (1) naibigay sa mga magulang ang lahat ng impormasyon, sa kanilang katutubong
wika o iba pang paraan ng komunikasyon, na nauugnay sa anumang aktibidad kung para saan hinihiling ang kanilang pahintulot;
(2) nauunawaan ng mga magulang at sumasang-ayon sila sa pamamagitan ng pagsulat sa aktibidad na iyon, at ang form ng
pahintulot na nilalagdaan nila ay naglalaman ng paglalarawan ng aktibidad at listahan ng mga rekord na ilalabas at kanino ilalabas
ang mga rekord para masimulan o maipatupad ang aktibidad; at (3) nauunawaan ng mga magulang na boluntaryo ang kanilang
pahintulot at maaari itong bawiin sa anumang oras; gayunpaman, hindi pinapasawalang-bisa ng kanilang pagbawi ng pahintulot
ang aksiyong naganap na.

Pagsusuri: Isang pagtatasa ng iyong anak gamit ang iba't ibang pagsusuri at hakbang ayon sa seksyon 56320-56339 ng Kodigo ng
Edukasyon at seksyon 1414(a), (b) at (c) ng 20 U.S.C. para matukoy kung may kapansanan ang iyong anak at ang katangian at
lawak ng mga espesyal na serbisyo at nauugnay na serbisyo na kinakailangan ng iyong anak para sa kanyang pang-edukasyong
benepisyo. Ang mga tool sa pagtatasa ay indibidwal na pinipili para sa iyong anak at ibinibigay ng mga may kakayahang
propesyonal na nagtatrabaho sa lokal na pang-edukasyong ahensiya. Pipiliin at ibibigay ang mga materyales at pamamaraan sa
pagsusuri at pagtatasa para hindi maging mapandiskrimina sa lahi o kultura, o seksuwal na mapandiskrimina. Ibibigay ang mga
materyales o pamamaraan sa katutubong wika o paraan ng komunikasyon ng iyong anak, maliban kung malinaw na hindi
maisasagawa ito. Walang iisang pamamaraan ang magiging natatanging pamantayan para sa pagtukoy ng naaangkop na pang-
edukasyong programa para sa isang bata.

Libreng Naaangkop na Pampublikong Edukasyon (Free Appropriate Public Education, "FAPE"): Isang edukasyong: (1)
ibinibigay sa paggastos ng publiko, sa ilalim ng pangangasiwa at direksyon ng publiko, at nang walang singil sa iyo; (2) natutugunan
ang mga pamantayan ng Departamento ng Edukasyon ng California; at (3) ibinibigay alinsunod sa nakasulat na indibidwal na
programa sa edukasyon na binuo para sa iyong anak upang makapagbigay ng pang-edukasyong benepisyo at para maipatupad sa
programa sa preschool, elementarya, o sekondaryang paaralan.

Programa sa Indibidwal na Edukasyon (Individual Education Program, "IEP"): Isang nakasulat na dokumentong binuo ng
pangkat sa IEP ng iyong anak na kasama ang lahat ng sumusunod: (1) mga kasalukuyang antas ng akademikong tagumpay at
kasanayan sa pagkilos (functional performance); (2) mga nasusukat na taunang layunin; (3) pahayag ng mga serbisyo sa espesyal

na edukasyon at nauugnay na serbisyo at pandagdag na tulong at serbisyo, batay sa pananaliksik na sinuri ng mga eksperto (peer-
reviewed) hanggang sa magagawa ang mga ito, na ibibigay sa bata; (4) paliwanag kung hanggang saan hindi makakalahok ang bata
nang kasama ang mga batang walang kapansanan sa mga programa sa pangkalahatang edukasyon; (5) ang inaasahang petsa para
sa pagsisimula at inaasahang tagal, dalas at lokasyon ng mga programa at serbisyong kasama sa IEP; at (6) mga angkop na walang
kinikilingang pamantayan, pamamaraan sa pagsusuri, at iskedyul para sa pagtukoy, sa kahit taunang batayan man lang, kung
nakakamit ng bata ang kanyang mga layunin.

Hindi Gaanong Naghihigpit na Kapaligiran (Least Restrictive Environment, "LRE"): Hanggang sa angkop na maximum na
lawak, tuturuan ang mga batang may mga kapansanan kasama ang mga batang walang kapansanan, at magaganap lang ang mga

espesyal na klase, hiwalay na pagpasok sa paaralan, o iba pang pagpapatanggal ng mga batang may mga kapansanan sa programa
sa pangkalahatang edukasyon kapag hindi kasiya-siyang makakamit ang edukasyon sa mga regular na klase sa pamamagitan ng
paggamit ng mga pandagdag na tulong at serbisyo dahil sa katangian o kalubhaan ng kapansanan.

Lokal na Pang-edukasyong Ahensiya (Local Educational Agency, "LEA"): Kasama sa terminong ito ang distrito ng paaralan,

Tanggapan ng County para sa Edukasyon (County Office of Education, "COE"), Lokal na Lugar ng Pagpaplano para sa Espesyal
na Edukasyon (Special Education Local Plan Area, "SELPA"), o charter na paaralan na lumalahok bilang miyembro ng SELPA.

Abiso sa Mga Karapatan ng Mayorya: May karapatan ang iyong anak na matanggap ang lahat ng impormasyon tungkol sa kanyang
programa sa edukasyon at gawin ang lahat ng desisyon kapag naging labing-walong taong gulang na siya, maliban kung natukoy

ng batas at mga pamamaraan ng estado na wala siyang kakayahan. Ipinagpapalagay sa ilalim ng mga batas ng Estado ng California
na may kakayahan ang mga nasa hustong gulang hindi nasa ilalim ng conservatorship.

Magulang: Kasama sa kahulugan ng magulang ang: (1) taong may legal na kustodiya sa bata; (2) nasa hustong gulang na mag-
aaral na walang itinalagang tagapag-alaga o konserbator; (3) taong kumikilos bilang natural o nag-ampong magulang, kasama ang
lolo o lola, stepparent, o iba pang kamag-anak kung kanino nakatira ang bata; (4) surrogate na magulang; at (5) foster na magulang,
kung partikular na nilimitahan ng kautusan ng hukuman ang awtoridad ng natural na magulang na gumawa ng mga pang-
edukasyong desisyon sa ngalan ng bata.

Kailan ko maaaring i-access ang Mga Pang-edukasyong Rekord, at paano ko magagawa ito?
May karapatan ang lahat ng magulang o tagapag-alaga ng mga batang nakatala sa mga pampublikong paaralan ng California na

siyasatin ang mga rekord sa ilalim ng Batas sa Mga Karapatan sa Edukasyon at Pagkapribado ng Pamilya (Family Educational
Rights and Privacy Act, "FERPA") at Kodigo ng Edukasyon ng California.

Ang mga pang-edukasyong rekord ay mga rekord na direktang nauugnay sa iyong anak at pinapanatili ng distrito ng paaralan,
ahensiya, o institusyong nangongolekta, nagpapanatili, o gumagamit ng impormasyong magagamit para matukoy ang
pagkakakilanlan, o kung saan nakakakuha ng impormasyon. Higit pang tinutukoy ng parehong mga pederal at pang-estadong batas
ang pang-edukasyong rekord bilang anumang item ng impormasyon na direktang nauugnay sa natutukoy na mag-aaral, maliban sa
impormasyon sa direktoryo, na pinapanatili ng LEA ng paaralan, o kinakailangang panatilihin ng empleyado sa pagsasagawa ng
kanyang mga tungkulin, sa pagtatala man sa pamamagitan ng sulat-kamay, print, mga tape, file, microfilm, computer o iba pang
paraan. Hindi kasama sa mga pang-edukasyong rekord ang mga impormal na personal na talang inihahanda at itinatabi ng
empleyado ng paaralan para sa sarili niyang paggamit o sa paggamit ng kapalit. Kung naglalaman ang mga rekord ng impormasyon
tungkol sa higit sa isang bata, may access ka lamang sa bahaging iyon ng rekord na nauukol sa iyong anak.

Maaaring kasama sa impormasyong magagamit para matukoy ang pagkakakilanlan: (1) ang pangalan ng bata, ng magulang o iba
pang miyembro ng pamilya ng bata; (2) ang address ng bata; (3) ang pantukoy ng personal na pagkakakilanlan tulad ng numero ng
social security ng bata, numero ng mag-aaral, o numero ng file sa hukuman; (4) ang listahan ng mga personal na katangian o iba
pang impormasyong magagawang posible ang pagtukoy sa bata nang may makatuwirang katiyakan.

Dagdag dito, may karapatan ang mga magulang ng batang may mga kapansanan na: (1) siyasatin at suriin ang lahat ng pang-
edukasyong rekord tungkol sa pagkakakilanlan, pagsusuri, at pang-edukasyong paglalagay ng bata at ang pagbibigay ng FAPE sa
bata; at (2) makatanggap ng tugon mula sa LEA para sa mga makatuwirang kahilingan para sa mga paliwanag at interpretasyon ng
mga rekord. May karapatan din ang magulang na ipasiyasat at ipasuri sa kanyang kinatawan ang mga rekord ng bata, na
napapailalim sa mga kinakailangan ng FERPA. Maaaring ipagpalagay ng LEA na may awtoridad ang magulang na siyasatin at
suriin ang mga rekord na nauugnay sa kanyang anak, maliban kung inabisuhan ang LEA na walang awtoridad ang magulang na
gawin ito sa ilalim ng mga nalalapat na batas ng estado na namamahala sa mga usaping iyon tulad ng pangangalaga, paghihiwalay,
at pagdidiborsiyo. Inililipat ang mga karapatang ito sa mag-aaral na hindi nasa ilalim ng conservatorship na labing-walong taong
gulang o pumapasok sa institusyon para sa edukasyon pagkatapos ng sekondaryang edukasyon.

Ang katiwala ng mga rekord sa bawat lugar ng paaralan ay ang punong-guro ng paaralan. Ang katiwala ng mga rekord para sa
bawat distrito ng paaralan na matatagpuan sa Mid-Cities SELPA ay nakalista sa huling pahina ng dokumentong ito. Maaaring itabi
ang mga pang-edukasyong rekord sa lugar ng paaralan o sa tanggapan ng distrito, pero ituturing ang nakasulat na kahilingan para
sa mga rekord sa alinmang lugar bilang kahilingan para sa mga rekord mula sa lahat ng lugar. Bibigyan ka ng katiwala ng mga
rekord ng listahan ng mga uri at lokasyon ng mga rekord ng mag-aaral (kung hiniling). Tatlong taon pagkaalis ng mag-aaral sa
programa, sisirain ang mga rekord sa espesyal na edukasyon.

Dapat protektahan ng bawat LEA ang pagiging kumpidensiyal ng impormasyong magagamit para matukoy ang pagkakakilanlan
sa mga yugto ng pangongolekta, pagtatabi, pagsisiwalat at pagsira. Dapat umako ang isang opisyal sa bawat LEA ng responsibilidad
para sa pagtiyak ng pagiging kumpidensiyal ng anumang impormasyong magagamit para matukoy ang pagkakakilanlan. Ang lahat
ng taong nangongolekta o gumagamit ng impormasyong tumutukoy sa personal na pagkakakilanlan ay dapat tumanggap ng
pagsasanay o pagtuturo tungkol sa mga patakaran at pamamaraan ng estado sa ilalim ng IDEA at FERPA. Dapat panatilihin ng
bawat LEA, para sa pagsisiyasat ng publiko, ang kasalukuyang listahan ng mga pangalan at posisyon ng mga empleyadong iyon
na maaaring may access sa impormasyong magagamit para matukoy ang pagkakakilanlan.

Dapat ipaalam sa iyo ng iyong LEA kapag hindi na kailangan ang nakolekta, pinanatili, o ginamit na impormasyong tumutukoy sa
personal na pagkakakilanlan sa ilalim ng IDEA para makapagbigay ng mga pang-edukasyong serbisyo sa iyong anak. Sa
pagtanggap ng abiso na hindi na kinakailangan ng LEA ang mga rekord, maaari mong hilingin ang pagsira ng mga rekord, na
magaganap sa pamamagitan ng pisikal na pagsira o pagtanggal ng mga personal na pantukoy mula sa mga rekord para hindi na
magagamit ang impormasyon para matukoy ang personal na pagkakakilanlan. Gayunpaman, obligado ang LEA na magtabi ng
permanenteng rekord para sa bawat bata, na kasama: (1) ang pangalan, address, at numero ng telepono ng bata; at (2) ang mga
marka, rekord ng pagpasok sa paaralan, mga pinasukang klase, nakumpletong antas ng baitang, at taong nakumpleto ng bata.

Lilimitahan ng katiwala ng mga rekord ang access sa mga pang-edukasyong rekord ng iyong anak sa mga taong awtorisadong
suriin ang pang-edukasyong rekord, kasama ka, ang iyong anak na hindi bababa sa labing-anim na taong gulang ang edad o na
nakumpleto na ang ika-10 baitang, mga indibidwal na inawtorisahan mo para siyasatin ang mga rekord, mga empleyado ng paaralan
na may lehitimong pang-edukasyong interes sa mga rekord, mga institusyon pagkatapos ng sekondarya na itinalaga ng iyong anak,
at mga empleyado ng mga pederal, pang-estado at lokal na pang-edukasyong ahensiya. Sa lahat ng iba pang pagkakataon, itatanggi
ang access maliban kung nagbigay ka ng nakasulat na pahintulot para ilabas ang mga rekord o inilalabas

ang mga rekord alinsunod sa kautusan ng hukuman o iba pang nalalapat na batas. Dapat magtabi ang LEA ng log na nagpapakita
ng oras, pangalan at layunin ng mga indibidwal maliban sa mga empleyado ng distrito ng paaralan at magulang para sa pag-access.

Hindi kinakailangan ang pahintulot ng magulang bago ilabas ang impormasyong tumutukoy sa personal na pagkakakilanlan sa mga
opisyal ng mga lumalahok na ahensiya para sa mga layunin ng pagtugon sa kinakailangan ng LEA, maliban sa ilalim ng mga
sumusunod na pangyayari: (1) bago mailabas ang impormasyong tumutukoy sa pagkakakilanlan sa mga opisyal ng mga lumalahok
na ahensiyang nagbibigay ng o nagbabayad para sa mga serbisyo sa transisyon; at (2) kung ang bata ay pumapasok o papasok sa
pribadong paaralang wala sa parehong distrito ng paaralan kung saan naninirahan ang mga magulang, dapat makuha ang pahintulot
ng magulang bago ilabas ang anumang impormasyong magagamit para matukoy ang pagkakakilanlan tungkol sa bata sa pagitan
ng mga opisyal sa distrito ng paaralan kung saan matatagpuan ang pribadong paaralan at opisyal sa distrito ng paaralan kung saan
naninirahan ang mga magulang.

Ibibigay sa iyo ang pagsusuri at/o mga kopya ng mga pang-edukasyong rekord nang walang hindi kinakailangang antala at bago
ang anumang pagpupulong tungkol sa IEP, pagdinig na may wastong proseso, o sesyon sa paglutas, at hindi hihigit sa limang (5)
araw ng negosyo pagkatapos gawin ang kahilingan. Tinutukoy at sinisingil ng patakaran ng LEA ang bayad para sa mga kopya,
pero hindi para sa gastusin sa paghahanap at pagkuha, maliban kung epektibong tatanggihan ng paniningil ng bayad ang iyong
access sa mga pang-edukasyong rekord ng iyong anak. Kapag naibigay na ang kompletong kopya ng mga rekord, maniningil ng
bayad para sa mga karagdagang kopya ng mga parehong rekord.

Kung naniniwala kang hindi tumpak, nakakapanlinlang, o lumalabag sa pagkapribado o iba pang karapatan ng bata ang
impormasyon sa mga pang-edukasyong rekord na kinolekta, pinapanatili o ginagamit ng LEA, maaari mong hilingin sa
pamamagitan ng pagsulat na baguhin ng LEA ang impormasyon. Kung sumasang-ayon ang LEA sa iyong kahilingan, babaguhin
ang rekord at ipapaalam ito sa iyo sa loob ng makatuwirang panahon pagkatapos matanggap ang kahilingan.

Kung tatanggi ang LEA na gawin ang hinihiling na pagbabago sa loob ng 30 araw, aabisuhan ka ng LEA tungkol sa karapatan sa
pagdinig para matukoy kung ang pinagtatalunang impormasyon ay hindi tumpak, nakakapanlinlang, o lumalabag sa pagkapribado
o iba pang karapatan ng iyong anak. Kung humiling ka ng pagdinig, magbibigay ang LEA ng pagdinig, sa loob ng makatuwirang
panahon, na dapat maisagawa ayon sa mga pamamaraan para sa mga nasabing pagdinig sa ilalim ng FERPA.

Kung napagpasiyahan ng namamahalang lupon pagkatapos ng pagdinig na hindi babaguhin ang rekord, may karapatan kang ibigay
ang kung ano ang pinaniniwalaan mong nakasulat na pahayag sa pagwawasto, na permanenteng ilalakip sa pinagtatalunang rekord.
Ilalakip ang pahayag na ito kung isiniwalat ang pinagtatalunang rekord sa alinmang partido.

May karapatan ang mga magulang, ang tagapag-alaga, o LEA na irekord ang audio ng mga paglilitis ng mga pagpupulong ng
pangkat sa IEP. Dapat maabisuhan ang pangkat sa IEP tungkol sa kagustuhang irekord ang IEP sa loob ng hindi bababa sa 24 na
oras bago ang pagpupulong. Kung ang LEA ang nagsimula ng layuning irekord ang audio ng pagpupulong, at tumututol o
tumatanggi ang magulang na dumalo sa pagpupulong sa IEP dahil sa pagrekord ng audio, hindi dapat irekord ang audio ng
pagpupulong. May karapatan ang mga magulang na siyasatin, suriin, at, kung minsan, ay baguhin ang mga rekording ng audio.

Ano ang Hiwalay na Pagsusuri ng Edukasyon at paano ako makakakuha nito?

Ang hiwalay na pagsusuri ng edukasyon (independent educational evaluation, “IEE”) ay isang pagtatasang isinasagawa ng
kwalipikadong tagasuri na hindi nagtatrabaho para sa LEA na nagbibigay ng edukasyon sa iyong anak, pero natutugunan ang mga
parehong kinakailangan ng Departamento ng Edukasyon ng California (California Department of Education, “CDE”) at ng LEA.
Kung hindi ka sumasang-ayon sa mga resulta ng pagtatasang kamakailang isinagawa ng LEA, at ipapaalam mo ang hindi pagsang-
ayong iyon sa LEA, may karapatan kang humiling at posibleng makakuha ng IEE para sa iyong anak sa paggastos ng publiko mula
sa kwalipikadong tao. Nangangahulugan ang paggastos ng publiko na babayaran ng pampublikong ahensiya ang buong halaga ng
pagsusuri o titiyakin nito na ibinibigay ang pagsusuri nang wala kang babayaran. Kung ang IEE ay nasa paggastos ng publiko, ang
mga pamantayan kung saan ito nakuha, kasama ang lokasyon ng pagsusuri at mga kwalipikasyon ng tagasuri, ay dapat kapareho
ng mga pamantayang ginagamit ng LEA kapag nagsisimula ito ng pagtatasa. May available na impormasyon ang iyong LEA para
sa iyo tungkol sa kung saan maaaring makuha ang nasabing IEE at ano ang mga pamantayan ng LEA para sa mga IEE, na dapat
ibigay sa iyo kapag hiniling ang IEE. Maaaring may karapatan ka lang sa isang IEE sa paggastos ng publiko sa tuwing magsasagawa
ang LEA ng pagtatasang hindi mo sinasang-ayunan.

Ang mga tool sa pagtatasa na ginagamit ng hiwalay na pang-edukasyong tagasuri ay dapat indibidwal na pinili para sa iyong anak
at dapat ibigay ng mga may kakayahang propesyonal. Dapat piliin at ibigay ang mga materyales at pamamaraan sa pagsusulit at
pagsusuri para hindi maging mapandiskrimina sa lahi o kultura, o seksuwal na mapandiskrimina. Dapat ibigay ang mga materyales
o pamamaraan sa katutubong wika o paraan ng komunikasyon ng iyong anak, maliban kung malinaw na hindi maisasagawa ito.
Walang iisang pamamaraan ang magiging natatanging pamantayan para sa pagtukoy ng naaangkop na pang-edukasyong programa
para sa isang bata.

Kung hihiling ka ng IEE na gagastusan ng publiko, ang LEA ay dapat: (1) maghain ng reklamo para sa wastong proseso laban sa
iyo para mapatunayang angkop ang pagtatasa; o (2) tiyakin na ibinigay sa iyo ang IEE sa paggastos ng publiko, maliban kung
ipinapakita ng LEA sa pagdinig na may wastong proseso na hindi natugunan ng IEE na nakuha mo ang mga pamantayan ng LEA.
Kung mapatunayan ng LEA sa pagdinig na may wastong proseso na naaangkop ang pagtatasa, may karapatan ka pa rin sa IEE,
pero hindi sa paggastos ng publiko.

Kung kukuha ka ng pagtatasa sa pribadong paggastos at magbibigay ka ng kopya nito sa LEA, dapat isaalang-alang ng pangkat sa
IEP ang mga resulta ng pagtatasa kaugnay ng pagbibigay ng FAPE sa iyong anak. Maaari ding ipakilala ang pagtatasang pribadong
pinondohan sa pagdinig na may wastong proseso tungkol sa iyong anak.

Kung inobserbahan ng LEA ang iyong anak sa pagsasagawa ng pagtatasa nito, o kung pinapayagan ng mga pamamaraan sa
pagtatasa ng LEA ang mga obserbasyon ng mga mag-aaral sa klase, dapat ding payagan ang indibidwal na nagsasagawa ng IEE
na obserbahan ang iyong anak sa silid-aralan, o obserbahan ang pang-edukasyong setting na iminumungkahi ng pangkat sa IEP.

Kung magmungkahi ka ng paglalagay ng iyong anak na pinopondohan ng publiko sa isang hindi pampublikong paaralan,
magkakaroon ang LEA ng pagkakataong obserbahan ang iminumungkahing paglalagay at ang mag-aaral sa iminumungkahing
paglalagay, kung sariling napagpasiyahan na ng magulang o tagapag-alaga na ipasok ang mag-aaral sa hindi pampublikong
paaralan.

Ano ang Paunang Nakasulat na Abiso at kailan ko matatanggap ito?

Responsable ang LEA sa pagpapaalam sa iyo, sa pamamagitan ng pagsulat, tuwing iminumungkahi o tinatanggihan nito na simulan
ang pagbabago sa pagkakakilanlan, pagtatasa, o pang-edukasyong paglalagay ng iyong anak o ang pagbibigay ng libreng angkop
na pampublikong edukasyon sa bata. Dapat magbigay ang LEA ng nakasulat na abiso sa mga magulang hinggil sa panukala o
pagtanggi na ito sa loob ng makatuwirang panahon. Ang abisong ito, kung hindi pa dating ibinigay sa magulang, ay ibibigay din
kapag natanggap ng LEA ang kahilingan ng magulang para sa pagdinig na may wastong proseso. Ang abiso ay dapat nakasulat sa
nauunawaang wika at ibigay sa iyong katutubong wika o iba pang paraan ng komunikasyon, maliban kung malinaw na hindi
maisasagawa ito. Kung ang iyong katutubong wika o paraan ng komunikasyon ay hindi nakasulat na wika, dapat tiyakin ng LEA
na isinalin ang abiso nang pasalita 0 sa pamamagitan ng iba pang paraan, na nauunawaan mo ang abiso, at may nakasulat na
katunayan na nagsasabing natugunan ang mga kinakailangang ito. Maaari mong piliing matanggap ang abisong ito sa pamamagitan
ng komunikasyon sa elektronikong mail, kung ginagawang available ng LEA ang opsiyong iyon.

Kasama sa nakasulat na abiso:

e  Ang paglalarawan ng mga aksiyong iminungkahi o tinanggihan ng LEA, kasama ang paliwanag kung bakit iminungkahi
o tinanggihan ng ahensiya ang pagkilos at paglalarawan ng iba pang aksiyong isinaalang-alang at bakit tinanggihan ang
mga opsiyong iyon.

e  Ang paglalarawan ng bawat pamamaraan, pagsusulit, rekord, o ulat sa pagtatasa na ginamit ng LEA bilang batayan para
sa panukala o pagtanggi.

e  Ang paglalarawan ng iba pang opsiyong isinaalang-alang ng pangkat ng IEP at ang dahilan kung bakit tinanggihan ang
mga opsiyong iyon.

e  Ang paglalarawan ng anumang iba pang salik na may kaugnayan sa panukala o pagtanggi ng LEA.

e Ang abisong nagsasabing makakakuha ang mga magulang ng mga kopya o tulong sa pag-unawa ng kanilang mga
karapatan at pamamaraan sa pangangalaga ng karapatan mula sa Direktor ng Espesyal na Edukasyon ng distrito kung
saan nakatira ang kanilang anak, sa Direktor ng SELPA, o sa CDE sa Sacramento.

Ano ang bumubuo sa Pahintulot ng Magulang at kailan ito kinakailangan?

Dapat kumuha ang LEA ng may kaalamang pahintulot ng magulang, tulad ng inilarawan sa itaas, bago tasahin ang at/o magbigay
ng mga serbisyo sa espesyal na edukasyon at mga nauugnay na serbisyo sa iyong anak. Dapat makatuwirang magsumikap ang LEA
para makuha ang may kaalamang pahintulot ng magulang bago ang inisyal na pagtatasa o muling pagtatasa ng bata. Kung tumanggi
kang sumang-ayon sa inisyal na pagtatasa o muling pagtatasa, ang LEA ay maaari, pero hindi inaatasan, na gamitin ang mga
pamamaraan sa wastong proseso para makuha ang pahintulot mo para sa pagtatasa. Dapat ding makatuwirang magsumikap ang
LEA para makuha ang pahintulot ng magulang bago ang insiyal na pagbibigay ng mga serbisyo sa espesyal na edukasyon at
nauugnay na serbisyo sa iyong anak. Kung tumanggi kang sumang-ayon, o kung mabigo kang tumugon sa kahilingan para sa,
inisyal na paglalagay at mga serbisyo sa IEP, hindi maaaring gamitin ng LEA ang mga pamamaraan sa wastong proseso na
inilarawan sa ibaba para makipagtalo sa iyong pagtangging sumang-ayon. Gayunpaman, kapag humiling ang LEA ng pahintulot
sa inisyal na paglalagay at mga serbisyo, at hindi mo ibibigay ito, hindi ituturing ang LEA na lumalabag sa kinakailangan para
gawing available ang FAPE sa iyong anak. Hindi rin iaatas sa LEA na magpatawag ng pagpupulong ng pangkat sa IEP o bumuo
ng IEP kapag hindi ibinigay ang nasabing pahintulot pagkatapos ng kahilingan ng LEA.

Hindi kinakailangan ang pahintulot ng magulang bago suriin ang mga kasalukuyang datos bilang bahagi ng pagtatasa, o bago ibigay
ang pagsusulit o iba pang pagtatasa na ibinibigay sa lahat ng bata (maliban kung kinakailangan ang pahintulot sa mga magulang
ng lahat ng bata bago ang pagsusulit o pagtatasang iyon).

Kung sa bahay nag-aaral (home schooled) ang iyong anak o ipinasok siya sa pribadong paaralan nang ikaw ang gumagastos, at
hindi ka nagbigay ng pahintulot sa, o nabigo kang tumugon sa kahilingang magbigay ng pahintulot sa inisyal na pagtatasa o muling
pagtatasa, hindi maaaring gamitin ng LEA ang mga pamamaraan sa wastong proseso para manaig sa iyong pahintulot. Sa
sitwasyong iyon, hindi kinakailangang ituring ng LEA ang bata bilang kwalipikado para sa mga serbisyo.

Maaari kang pumayag sa pamamagitan ng pagsulat sa pagtanggap ng ilang bahagi ng IEP ng iyong anak, at dapat ipatupad ng LEA
ang mga bahagi ng IEP na iyon. Kung matukoy ng LEA na ang (mga) natitirang bahagi ng IEP ng iyong anak na hindi mo
pinapahintulutan ay kinakailangan para makapagbigay ng FAPE sa bata, dapat magsimula ang LEA ng pagdinig na may wastong
proseso.

Panghuli, hindi kailangang makuha ang iyong may kaalamang pahintulot sa kaso ng muling pagtatasa ng iyong anak, kung
maipapakita ng LEA sa pamamagitan ng pagdinig na may wastong proseso na nagsagawa ito ng mga makatuwirang hakbang para
makuha ang iyong pahintulot at nabigo kang tumugon.

Maaari ba Akong Magbago ng Isip sa Kalaunan at Bawiin ang Pahintulot?

Kung, sa anumang oras kasunod ng inisyal na pagbibigay ng mga serbisyo sa espesyal na edukasyon at nauugnay na serbisyo, ay
binawi ng magulang ng bata ang pahintulot nang nakasulat para sa patuloy na pagbibigay ng mga serbisyo sa espesyal na edukasyon
at nauugnay na serbisyo, ang distrito ng paaralan o charter na paaralan ay:

e Hindi maaaring magpatuloy sa pagbibigay ng mga serbisyo sa espesyal na edukasyon at nauugnay na serbisyo sa bata,
pero dapat magbigay ng paunang nakasulat na abiso bago ihinto ang pagbibigay ng mga serbisyo sa espesyal na
edukasyon at nauugnay na serbisyo;

e Hindi maaaring gamitin ang mga pamamaraan sa pamamagitan o pamamaraan sa wastong proseso para makakuha ng
kasunduan o desisyon na maaaring ibigay ang mga serbisyo sa bata;

e  Hindi ituturing na lumalabag sa kinakailangan para gawing available ang FAPE sa bata dahil sa pagkabigong mabigyan
ang bata ng karagdagang serbisyo sa espesyal na edukasyon at nauugnay na edukasyon; at

e Hindi inaatasang magpatawag ng pagpupulong ng Pangkat sa IEP o bumuo ng IEP para sa bata para sa karagdagang
pagbibigay ng mga serbisyo sa espesyal na edukasyon at nauugnay na serbisyo.

Kung babawiin ng magulang ang pahintulot nang nakasulat para sa pagtanggap ng kanyang anak ng mga serbisyo sa espesyal na
edukasyon matapos insiyal na mabigyan ang bata ng mga serbisyo sa espesyal na edukasyon at nauugnay na serbisyo, hindi
inaatasan ang distrito ng paaralan o charter na paaralan na baguhin ang mga pang-edukasyong rekord ng bata para tanggalin ang
anumang pagsangguni sa pagtanggap ng bata ng mga serbisyo sa espesyal na edukasyon at nauugnay na serbisyo dahil sa pagbawi
ng pahintulot. Nalalapat ang probisyong ito kapag tinatanggihan ng magulang ang lahat ng serbisyo sa espesyal na edukasyon.
Kung hindi sumasang-ayon ang magulang sa ilan sa mga serbisyo, pero hindi sa lahat nito, kailangang lutasin ang mga isyu sa
pamamagitan ng mga pamamaraan sa wastong proseso.

Kung may reklamo ako tungkol sa programa sa edukasyon ng aking anak, paano ko ipapaalam ito?

Kapag may alalahanin ka tungkol sa edukasyon ng iyong anak, mahalagang makipag-ugnayan ka sa guro, tagapangasiwa ng
paaralan, o tagapangasiwa ng distrito ng iyong anak para pag-usapan ang tungkol sa iyong anak at anumang problemang nakikita
mo. Maaaring sagutin ng tauhan sa distrito ng iyong paaralan o SELPA ang mga tanong tungkol sa edukasyon ng iyong anak, iyong
mga karapatan, at mga pamamaraan sa pangangalaga ng karapatan. Gayundin, kapag may alalahanin ka, kadalasang nalulutas ng
impormal na pag-uusap na ito ang problema at tumutulong itong mapanatili ang bukas na komunikasyon.

Kung hindi nagawang lutasin ng Paaralan o Distrito ang iyong mga alalahanin sa pamamagitan ng mga impormal na paraan,
hinihikayat kang humiling ng paglutas ng anumang hindi pagkakasundo sa espesyal na edukasyon sa pamamagitan ng paggamit ng
iba pang paraan ng paglutas ng mga hindi pagkakasundo.

Sa loob ng Mid-Cities SELPA, maaari kang humiling ng hiwalay na ika-3 partido para tumulong sa paglutas ng mga hindi
pagkakasundo na maaaring mabigyang-pansin. Nakikipagkontrata kami sa hiwalay na tagapamagitan para tulungan kang lutasin
ang mga hindi pagkakasundo sa pinakamaagang antas na posible. Kung interesado ka sa suporta sa Alternatibong Paglutas ng Hindi
Pagkakasundo (Alternative Dispute Resolution, “ADR”), mangyaring makipag-ugnayan sa SELPA sa 562-866-9011 ext. 2050.
Ibinibigay ang suporta sa ADR nang walang babayaran ang magulang.

Ano ang reklamo sa pagsunod at ano ang mga karapatan ko kaugnay ng reklamo sa pagsunod?

Ipinaparatang ng mga reklamo sa pagsunod ang paglabag sa batas sa ilalim ng IDEA o batas ng California hinggil sa espesyal na
edukasyon. Ang reklamo ay dapat: (1) nakasulat; (2) naglalaman ng pahayag na lumabag ang LEA sa batas o regulasyon sa ilalim
ng IDEA o mga katumbas ng Kodigo ng Edukasyon ng California; (3) naglalaman ng mga katotohanang sumusuporta sa paratang;
(4) naglalaman ng lagda at impormasyon sa pakikipag-ugnayan ng nagrereklamo; at (5) kung nagpaparatang ng paglabag laban sa
iisang bata, ang reklamo ay dapat naglalaman ng: (a) pangalan at address ng bata (o available na impormasyon sa pakikipag-
ugnayan para sa batang walang tirahan); (b) pangalan ng paaralang pinapasukan ng bata; (c) paglalarawan ng katangian ng problema
at mga katotohanang nauugnay sa problema; at (d) iminumungkahing paglutas sa lawak na nalalaman.

Reklamo sa Pagsunod sa Antas ng Distrito/LEA: Hinihikayat ka ng Mid-Cities SELPA na direktang ihain ang iyong reklamo
tungkol sa mga isyu sa espesyal na edukasyon sa iyong LEA para mabilis na matugunan ng LEA ang iyong mga alalahanin sa
impormal at mabisang paraan. Nagtaguyod ang LEA ng mga kumpidensiyal na pamamaraan para sa paghahain ng mga reklamong
ito at makikipagpulong ito sa iyo para imbestigahan ang iyong reklamo sa paraang napapanahon at susubukan nitong lutasin ang
anumang alalahanin. Tutulungan ka ng Opisyal sa Pagsunod sa paglutas ng anumang reklamo tungkol sa diskriminasyon laban sa
distrito, mga empleyado o kontratista nito, at mga mag-aaral. Magagawa rin ng Opisyal sa Pagsunod na tulungan ka sa paghahanda
ng iyong reklamo sa pamamagitan ng pagsulat at bigyan ka ng impormasyong kinakailangan ng batas. Ire-refer ka ng Opisyal sa
Pagsunod sa iba pang ahensiyang responsable para sa imbestigasyon at paglutas ng mga reklamo kapag naaangkop.

Reklamo sa Pagsunod sa Antas ng Estado: Maaaring maghain ang sinumang indibidwal o organisasyon ng reklamo sa pagsunod
na nagpaparatang ng paglabag ng LEA, CDE, o anumang pampublikong ahensiya sa anumang kinakailangan ng IDEA o batas ng
estado. Magagawa rin ng Opisyal sa Pagsunod na tulungan ka sa paghahanda ng iyong reklamo sa pamamagitan ng pagsulat at
bigyan ka ng impormasyong kinakailangan ng batas. Ire-refer ka ng Opisyal sa Pagsunod sa iba pang ahensiyang responsable para
sa imbestigasyon at paglutas ng mga reklamo kapag naaangkop. Dapat ihain ang mga reklamo sa Yunit sa Pagsunod ng CDE:
California Department of Education, Special Education Division, Procedural Safeguards Referral Service, 1430 N Street,
Suite 2401, Sacramento, CA 95814. Telepono (800) 926-0648; FAX (916) 327-3704.

Dapat ihain ang mga reklamo sa pagsunod na inihahain sa CDE sa loob ng isang taon mula sa petsa kung kailan mo nalaman o
kailan ka nagkaroon ng dahilan para alamin ang mga katotohanang naging batayan para sa reklamo. Dapat ka ring magpadala ng
kopya ng reklamo sa LEA sa parehong panahon na ihahain mo ang reklamo sa CDE.

Sa loob ng animnapung (60) araw pagkatapos maihain ang iyong reklamo, ang CDE ay: (1) magsasagawa ng hiwalay na
imbestigasyon sa lugar, kung kinakailangan; (2) bibigyan ka ng pagkakataong magsumite ng karagdagang impormasyon, pasalita
man o sa pamamagitan ng pagsulat, tungkol sa mga paratang sa reklamol (3) bibigyan ang LEA ng pagkakataong tumugon sa
reklamo, kasama ang panukalang lutasin ang reklamo; (4) magbibigay ng pagkakataon para sa iyo at sa

LEA na boluntaryong sumang-ayon na makibahagi sa pamamagitan; (5) susuriin ang lahat ng nauugnay na impormasyon at
magsagawa ng hiwalay na pagtukoy kung lumalabag ang LEA sa kinakailangan ng IDEA at/o nauugnay na batas ng estado; at (6)
maglalabas ng nakasulat na desisyon sa iyo at sa LEA na tumutugon sa bawat paratang sa reklamo at naglalaman ng mga natuklasan
hinggil sa katotohanan at mga kongklusyon, at mga dahilan para sa panghuling desisyon.

Ano ang pamamagitan at kailan ako makakahiling nito?

Hinihikayat ang mga partido na humiling ng paglutas ng mga hindi pagkakasundo sa espesyal na edukasyon sa pamamagitan ng
mga prosesong hindi gaanong nangangailangan ng pagpapakita ng katunayan sa harap ng walang kinikilingang partido tulad ng
pamamagitan o alternatibong paglutas ng hindi pagkakasundo (alternative dispute resolution, "ADR") bago ang paghahain para sa
pagdinig na may wastong proseso. Bagama't hinihimok kang subukan ang pamamagitan, hindi ito maaaring magamit para maantala
ang iyong karapatan sa pagdinig na may wastong proseso.

Isasagawa ang mga boluntaryong pagpupulong para sa pamamagitan bago ang pagdinig na ito sa kapaligirang hindi nakikipagtalo
para lutasin ang mga isyung nauugnay sa pagkakakilanlan, pagtatasa, o pang-edukasyong paglalagay ng bata, o ang pagbibigay ng
FAPE sa bata, sa kasiyahan ng parehong partido. Samakatuwid, hindi maaaring dumalo o lumahok ang mga abogado o iba pang
hiwalay na kontratistang ginagamit para makapagbigay ng mga serbisyo sa legal na pagtataguyod sa mga pagpupulong para sa
pamamagitan bago ang pagdinig. Hindi nito pinipigilan ang alinmang partido mula sa pangongonsulta sa abogado bago ang o
kasunod ng proseso sa pamamagitan, at hindi rin nito pinipigilan ang magulang ng batang pinag-uusapan sa paglahok kung abogado
ang magulang. Maaaring samahan at payuhan ang mga partido ng mga kinatawang hindi abogado sa kanilang pagpapasiya.

liiskedyul ang pagpupulong para sa pamamagitan na ito sa loob ng 15 araw at makukumpleto ito sa loob ng 30 araw mula sa
pagtanggap ng CDE ng iyong kahilingan para sa pamamagitan, maliban kung sumang-ayon ang parehong partido sa pagpapalawig.
Isasagawa ang pamamagitan ng kwalipikado at walang kinikilingang tagapamagitan na sinanay sa mga mabisang pamamaraan sa
pamamagitan.

Kung nalutas mo at ng LEA ang hindi pagkakasundo sa pamamagitan ng proseso ng pamamagitan, dapat sumang-ayon ang
parehong partido sa kasunduang may legal na bisa na nagtatakda ng paglutas at: (1) nagsasaad na mananatiling kumpidensiyal ang
lahat ng talakayang naganap sa panahon ng pamamagitan at hindi maaaring gamitin ang mga ito bilang katunayan sa anumang
kasunod na pagdinig na may wastong proseso o sibil na paglilitis; at (2) parehong nilagdaan mo at ng kinatawang may awtoridad
na isailalim ang LEA.

Naipapatupad ang nakasulat at nilagdaang kasunduan sa pamamagitan saanmang hukuman ng estado na may karampatang
hurisdiksyon (may awtoridad ang hukuman sa ilalim ng batas ng estado na pakinggan ang ganitong uri ng kaso) o sa Hukuman ng
Distrito ng Estados Unidos. Dapat kumpidensiyal ang mga talakayang nangyari sa panahon ng proseso ng pamamagitan. Hindi
maaaring magamit ang mga ito bilang katunayan sa anumang pagdinig na may wastong proseso o sibil na paglilitis ng anumang
pederal o pang-estadong hukuman sa hinaharap.

Ano ang pagdinig na may wastong proseso at ano ang mga karapatan ko na nauugnay dito?

Ang pagdinig na may wastong proseso ay isang pormal na pagdinig na pinamumunuan ng hukom sa administratibong batas, na
katulad ng aksiyon sa hukuman. Maaaring simulan mo o ng LEA ang pagdinig kapag may hindi pagkakasundo sa panukala o
pagtangging simulan o baguhin ang pagkakakilanlan, pagsusuri o pang-edukasyong paglalagay ng iyong anak, ang pagbibigay ng
FAPE sa iyong anak, o hindi pagkakasundo sa pagiging available ng angkop na programa para sa iyong anak. Dapat ipadala ang
mga kahilingan sa: Tanggapan para sa Mga Administratibong Pagdinig (Office of Administrative Hearings, "OAH"), sa
sumusunod na address: Office of Administrative Hearings, Attn: Special Education Division, 2349 Gateway Oaks Drive,
Suite 200, Sacramento, CA 95833-4231. Telepono (916) 263-0880; FAX (916) 376-4207.

Ang kahilingan para sa pagdinig na may wastong proseso ay dapat ihain sa loob ng dalawang taon mula sa petsa kung kailan mo
nalaman o kailan ka nagkaroon ng dahilan para alamin ang mga katotohanang naging batayan para sa kahilingan para sa pagdinig.
Hindi nalalapat ang timeline na ito sa iyo kung pinigilan ka sa paghiling ng pagdinig na may wastong proseso nang mas maaga
dahil ang LEA ay: (1) maling naipakita na nalutas nito ang problemang batayan ng iyong kahilingan; o (2) ipinagkait ang
impormasyon mula sa iyo na nauugnay sa impormasyong nakapaloob sa abisong ito. Dapat ipaalam ng LEA sa iyo ang tungkol sa
anumang libre o murang serbisyong legal o iba pang nauugnay na serbisyong available sa lugar kung hiniling mo ang
impormasyong iyon, o kung maghahain ka o ang LEA ng reklamo sa wastong proseso.

Dapat kasama sa iyong reklamo sa pagdinig na may wastong proseso ang sumusunod na impormasyon: (1) ang pangalan ng iyong
anak; (2) ang address (o sa kaso ng walang tirahang bata, ang available na impormasyon sa pakikipag-ugnayan) ng iyong anak; (3)
ang pangalan ng paaralan kung saan pumapasok ang iyong anak; (4) ang paglalarawan ng problemang may kaugnayan sa
iminumungkahing pagsisimula o pagbabago, kasama ang mga partikular na katotohanan tungkol sa problema; at (5) ang
iminumungkahing paglutas sa problema sa lawak na alam mo. Dapat kang magbigay sa LEA ng kopya ng iyong kahilingan para
sa wastong proseso. Ikaw (o ang LEA) ay hindi maaaring magkaroon ng pagdinig na may wastong proseso hanggang sa maihain
ang reklamo sa pagdinig na may wastong proseso na naglalaman ng lahat ng impormasyong nakabalangkas sa itaas.

Ituturing na sapat ang reklamo para matugunan ang mga kinakailangan sa itaas, maliban kung aabisuhan ng partido sa loob ng
labinlimang araw mula sa petsa kung kailan nito natanggap ang reklamo ang opisyal sa pagdinig at ang kabilang partido na
naniniwala itong hindi natutugunan ng reklamo ang mga kinakailangang nakalista sa itaas. Sa loob ng limang araw mula sa
pagtanggap ng abiso na naniniwala ang tumatanggap na partido na hindi sapat ang reklamo, dapat magdesisyon ang OAH kung
natutugunan ng reklamo sa wastong proseso ang mga kinakailangang nakalista sa itaas at aabisuhan ka nila at ang LEA sa
pamamagitan ng pagsulat kung hindi ito sapat. Kung matukoy ng OAH na hindi sapat ang reklamo sa wastong proseso, maaaring
magkaroon ang partido ng oportunidad para maghain ng bagong reklamong natutugunan ang mga kinakailangang nakalista sa itaas.

Kung maghahain ka ng kahilingan para sa pagdinig na may wastong proseso, sa loob ng 10 araw mula sa pagtanggap ng reklamo,
dapat magpadala sa iyo ang LEA ng tugong partikular na tumutugon sa mga isyung ipinagbigay-alam sa iyong reklamo. Sa loob
ng 15 araw mula sa pagtanggap ng iyong kahilingan para sa wastong proseso, dapat makipagpulong ang LEA sa iyo, sa (mga)
nauugnay na miyembro ng pangkat sa [EP ng iyong anak na may partikular na kaalaman tungkol sa mga katotohanang natukoy sa
kahilingan para sa pagdinig na may wastong proseso, at kinatawan ng LEA na may awtoridad para magdesisyon, para talakayin
ang paglutas ng mga ipinagbigay-alam na isyu. Hindi kasama sa pagpupulong ang abogado ng LEA, maliban kung may kasama
kang abogado.

Maliban kung parehong sumang-ayon ka at ang LEA, sa pamamagitan ng pagsulat, na tanggalin ang proseso ng paglutas o gumamit
ng pamamagitan, maaantala ng pagkabigo mong lumahok sa pagpupulong para sa paglutas ang mga timeline para sa proseso ng
paglutas at pagdinig na may wastong proseso hanggang sa sumang-ayon kang lumahok sa pagpupulong. Kung mabigo ang LEA
na isagawa ang pagpupulong para sa paglutas sa loob ng 15 araw mula sa pagtanggap ng abiso sa iyong reklamo o mabigo itong
lumahok sa pagpupulong para sa paglutas, maaari mong hilingin ang interbensyon ng opisyal sa pagdinig para simulan ang timeline
ng pagdinig na may wastong proseso na inilarawan sa ibaba.

Kung nagkaroon ng kasunduan sa sesyon sa paglutas, dapat alalahanin ang kasunduan sa pamamagitan ng sulat at lalagdaan mo at
ng kinatawan ng LEA. Pagkatapos lagdaan, ikaw at ang LEA ay parehong may 3 araw ng negosyo para mapawalang-bisa ang
kasunduan. Kung hindi nalutas ng LEA ang reklamo sa wastong proseso sa iyong kasiyahan sa loob ng 30 araw mula sa pagtanggap
ng reklamo sa wastong proseso (sa panahon ng proseso ng paglutas), maaaring maganap ang pagdinig na may wastong proseso, at
magsisimula ang nalalapat na timeline para sa paglalabas ng panghuling desisyon. Kung hindi magagawa ng LEA na makuha ang
iyong paglahok sa pagpupulong para sa paglutas matapos maisagawa at maidokumento ang mga makatuwirang pagsisikap, ang
LEA ay maaaring, sa pagtatapos ng 30 araw na panahon, hilingin sa opisyal sa pagdinig na ipasawalang-bisa ang iyong reklamo.

Ikaw at ang LEA ay maaaring sumang-ayon, sa anumang oras bago ang o sa panahon ng pagdinig na may wastong proseso, na
lumahok sa pamamagitan ng hindi pagkakasundo. Itatalaga ng OAH ang walang kinikilingang tagapamagitan nang walang gastos
sa alinmang partido. Pinapalawig ng pamamagitan ang timeline ng OAH para maibigay ang desisyon nito; gayunpaman, hindi
inilalaan ang pamamagitan para itanggi o iantala ang iyong karapatan sa pagdinig, o anumang iba pang karapatan.

Kung ang mga isyung naging sanhi ng kahilingan para sa wastong proseso ay hindi nalutas ng sesyon sa paglutas o pamamagitan,
dapat magsagawa ang OAH ng pagdinig, gumawa ng panghuling desisyon sa mga isyu sa kaso, at magpadala ng kopya ng desisyon
sa mga partido sa loob ng 45 araw pagkatapos mawalan ng bisa ang 30 araw na panahon ng paglutas. Maaari ding magsimula ang
45 araw na timeline para sa desisyon sa araw pagkatapos ng isa sa mga sumusunod na kaganapan: (1) sumang-ayon ang parchong
partido sa pamamagitan ng pagsulat na alisin ang pagpupulong para sa paglutas; (2) pagkatapos magsimula ng pamamagitan o
pagpupulong para sa paglutas, pero bago ang katapusan ng 30 araw na panahon, sumang-ayon ang parehong partido sa pamamagitan
ng pagsulat na walang posibleng kasunduan; o (3) kung sumang-ayon ang parchong partido sa pamamagitan ng pagsulat na
ipagpatuloy ang pamamagitan sa katapusan ng 30 araw na panahon ng paglutas, pero sa kalaunan ay umatras ang magulang o LEA
mula sa proseso ng pamamagitan.

Dapat isagawa ang pagdinig sa oras at lokasyong makatuwirang maginhawa para sa mga partido. Sa pagdinig, hindi maaaring
maglabas ng mga isyu ang partidong humihiling ng pagdinig na hindi natugunan sa reklamo sa wastong proseso, maliban kung
sumang-ayon ang kabilang partido.

Ang anumang partido sa wastong proseso ng pagdinig ay may karapatan: (1) sa patas at walang kinikilingang administratibong
pagdinig sa harap ng taong may kaalaman sa mga batas na namamahala sa mga pagdinig hinggil sa espesyal na edukasyon at
administratibong pagdinig; (2) na pangatawanan ng abogado o indibidwal na may kaalaman at pagsasanay na nauugnay sa mga
problema ng mga bata at kabataang may mga kapansanan; (3) na magpakita ng katunayan, nakasulat na pangangatuwiran, at
pasalitang pangangatuwiran; (4) na harapin, magtanong hinggil sa pahayag (cross-examine), at iatas na dumalo ang mga saksi; (5)
na makakuha ng nakasulat o sa iyong opsiyon, elektronikong rekord ng eksaktong salita (verbatim) sa pagdinig; (6) na makakuha
ng mga nakasulat o sa iyong opsiyon, elektronikong natuklasan hinggil sa katotohanan at mga desisyon, sa loob ng 45 araw
pagkatapos mawalan ng bisa ang panahon ng sesyon sa paglutas; (7) na makatanggap ng abiso mula sa kabilang partido, nang hindi
bababa sa sampung araw bago ang pagdinig, na nilalayon nitong pangatawanan ng abogado; (8) na mabigyang-kaalaman ng
kabilang partido, nang hindi bababa sa sampung araw bago ang pagdinig, tungkol sa kanilang mga isyu at iminumungkahing
paglutas; (9) na makatanggap ng kopya ng lahat ng dokumento, kasama ang mga pagtatasang nakompleto sa petsang iyon at mga
rekomendasyon, at listahan ng mga saksi at ang kanilang pangkalahatang bahagi ng pahayag nang hindi bababa sa limang araw ng
negosyo bago ang pagdinig; at (10) na ipagbawal ang pagpapakilala ng anumang katunayan, kasama ang mga pagtatasa at
rekomendasyong batay sa (mga) pagtatasa, sa pagdinig na hindi isiniwalat sa partidong iyon nang hindi bababa sa limang araw ng
negosyo bago ang pagdinig; (11) na mabigyan ng interpreter; at (12) na humiling ng pagpapalawig ng timeline ng pagdinig para sa
mabuting dahilan.

Dapat bigyan ang mga magulang na nakikibahagi sa mga pagdinig ng karapatang: (1) isama ang kanyang anak sa pagdinig; (2)
ipabukas ang pagdinig sa publiko; at (3) ipabigay nang walang bayad ang rekord ng pagdinig at mga natuklasan hinggil sa
katotohanan at mga desisyon.

Paano kung binibigyang-pansin ng reklamo sa wastong proseso ang paglabag sa pamamaraan ng IDEA?

Ang desisyon ng opisyal sa pagdinig sa kung nakatanggap ang iyong anak ng FAPE ay dapat nakabatay sa katunayan at mga
pangangatuwirang direktang nauugnay sa FAPE.

Sa mga usaping nagpaparatang ng paglabag sa pamamaraan (tulad ng “hindi kompletong Pangkat sa IEP”’), maaari lamang makita
ng opisyal sa pagdinig na hindi nakatanggap ang iyong anak ng FAPE kung ang mga paglabag sa pamamaraan ay:

Nanghimasok sa karapatan ng iyong anak sa FAPE;

2. Labis na nanghimasok sa pagkakataon mong lumahok sa proseso ng pagdedesisyon tungkol sa pagbibigay ng
FAPE sa iyong anak; o

3. Naging dahilan upang mawalan ang iyong anak ng pang-edukasyong benepisyo.

Hindi pinipigilan ng mga probisyong inilarawan sa itaas ang opisyal sa pagdinig mula sa pag-uutos sa distrito ng paaralan na
sumunod sa mga kinakailangan sa mga kinakailangan sa pamamaraan ng IDEA, o hindi ka hinahadlangan ng mga ito sa paghahain
ng isa pang reklamo sa wastong proseso sa isyung hiwalay sa inihain nang reklamo sa wastong proseso.

Paano kung hindi ako sumasang-ayon sa mga resulta ng pagdinig na may wastong proseso?

Ang desisyon sa pagdinig ay panghuli at may legal na bisa para sa parehong partido. Maaaring umapela sa desisyon ang alinmang
partido sa pamamagitan ng paghahain ng apela sa naaangkop na hukuman. Sa isang sibil na aksiyon, ihahain sa hukuman ang mga
rekord at transkripsyon ng mga administratibong pagdinig. Maaaring dinggin ng hukuman ang karagdagang katunayan sa
kahilingan ng alinmang partido at dapat nitong ibatay ang desisyon nito sa pangingibabaw ng katunayan. Dapat gawin ang apelang
ito sa loob ng siyamnapung (90) araw pagkalipas ng petsa ng desisyon ng Hukom ng Administratibong Batas.

Saan ilalagay ang aking anak sa panahon ng pagkabinbin ng pagdinig na may wastong proseso?

Kapag natanggap ng LEA ang kahilingan para sa wastong proseso, sa panahon ng proseso ng paglutas, at habang naghihintay para
sa desisyon ng anumang walang kinikilingang pagdinig na may wastong proseso o paglilitis ng hukuman, dapat manatili ang bata
sa kanyang kasalukuyang pang-edukasyong paglalagay, maliban kung sumang-ayon sa iba ang magulang at ang LEA.

Kung kasama sa iyong kahilingan para sa wastong proseso ang aplikasyon para sa inisyal na pagpapapasok sa pampublikong
paaralan, dapat ipasok ang iyong anak, nang may pahintulot mo, sa programa sa pangkalahatang pampublikong paaralan hanggang
sa makumpleto ang lahat ng nasabing paglilitis.

Kung kasama sa iyong kahilingan para sa wastong proseso ang aplikasyon para sa mga inisyal na serbisyo para sa batang
nakatanggap ng mga serbisyo alinsunod sa indibidwal na plano para sa mga serbisyo sa pamilya (individual family services plan,
"IFSP"), at naging tatlong taong gulang na ang bata, hindi iniaatas sa LEA na magbigay ng mga serbisyo sa IFSP na natatanggap
na ng iyong anak. Kung nakitang kwalipikado ang iyong anak para sa mga serbisyo sa espesyal na edukasyon mula sa LEA, at
ibinigay mo ang iyong pahintulot para tumanggap ang iyong anak ng mga serbisyo sa espesyal na edukasyon sa unang pagkakataon,
habang nakabinbin ang kalalabasan ng mga paglilitis sa wastong proseso, dapat ibigay ng LEA ang mga serbisyo sa espesyal na
edukasyon at nauugnay na serbisyo na iyon na hindi pinagtatalunan (ang mga serbisyong iyon na parehong sinang-ayunan mo at
ng LEA).

Kung inilagay ang iyong anak sa pansamantalang alternatibong pang-edukasyong setting (interim alternative educational setting,
"[AES"), mananatili siya sa IAES sa loob ng maximum na 45 araw ng paaralan habang nakabinbin ang pagdinig na may wastong
proseso, o hanggang sa mawalan ng bisa ang panahon para sa IAES, anuman ang mauunang maganap.

Sa anong mga pangyayari maaaring maibalik sa akin ang mga singil ng aking mga abogado?

Maaaring iutos ng hukuman, sa pagpapasiya nito, na bayaran ng LEA ang mga makatuwirang singil ng mga abogado sa magulang
ng batang may mga kapansanan kung mananaig ang magulang sa pagdinig na may wastong proseso. Dagdag dito, maaaring igawad
sa LEA ang mga singil ng mga abogado laban sa abogado ng magulang na naghahain ng reklamo o kasunod na dahilan ng pagkilos
na walang kabuluhan, hindi makatuwiran, o walang pundasyon, o nagpatuloy sa paglilitis pagkatapos malinaw na naging walang
kabuluhan, hindi makatuwiran, o walang pundasyon ang litigasyon. Maaaring may karapatan din ang LEA sa mga singil ng mga
abogado laban sa abogado ng magulang, o laban sa magulang, kung iniharap ang reklamo o kasunod na dahilan ng pagkilos ng
magulang para sa anumang maling layunin, tulad ng para manligalig, para magdulot ng hindi kinakailangang antala, o para hindi
kinakailangang pataasin ang halaga ng litigasyon.

Maaaring bawasan ng hukuman ang halaga ng mga bayad sa mga abogado kung: (1) hindi makatuwirang inantala ng magulang
ang mga paglilitis; (2) hindi makatuwirang lumagpas ang mga singil sa nananaig na rate kada oras sa komunidad; (3) labis ang
panahong ginugol at mga legal na serbisyo; (4) o hindi binigyan ng abogado ng magulang ang LEA ng naaangkop na reklamo sa
wastong proseso. Gayunpaman, hindi maaaring bawasan ng hukuman ang mga singil kung makita ng hukuman na hindi
makatuwirang inantala ng LEA ang panghuling resolusyon ng aksiyon o paglilitis, o may paglabag sa ilalim ng mga probisyon sa
mga pamamaraan sa pangangalaga ng karapatan ng IDEA.

Hindi maaaring kumuha ang magulang ng mga karagdagang singil ng o gastos sa mga abogado na ginastos pagkatapos ng pagtanggi
o kabiguang tumugon sa loob ng 10 araw sa alok na magkaayos na ginawa ng LEA, sa anumang oras na hihigit sa 10 araw bago
ang pagdinig o aksiyon ng hukuman, kung makita ng opisyal sa pagdinig o hukuman na ang kaluwagang sa wakas ay nakuha ng
mga magulang ay hindi mas pabor sa mga magulang kaysa sa alok ng LEA na magkaayos. Sa kabila ng mga paghihigpit na ito,
maaaring igawad ang mga singil ng mga abogado at nauugnay na gastos sa magulang kung manaig ka at matukoy ng hukuman na
lubos kang makatuwiran sa pagtanggi sa alok na magkaayos.

Maaaring hindi igawad ang mga singil ng mga abogado sa isang abogado para sa pagdalo sa pagpupulong ng pangkat sa IEP,
maliban kung ipinatawag ang pagpupulong na ito bilang resulta ng administratibong paglilitis, o aksiyong panghukuman. Hindi
itinuturing na ipinatawag na pagpupulong ang pagpupulong sa paglutas bilang resulta ng administratibong pagdinig o aksiyon ng
hukuman, at hindi rin ito itinuturing na administratibong pagdinig o aksiyon ng hukuman para sa mga layunin ng mga probisyon
ng mga singil ng mga abogado.

Ano ang mga karapatan ng aking anak kapag pinag-iisipan ng LEA ang pagdidisiplina sa kanya?

Maaaring isaalang-alang ng tauhan ng paaralan ang anumang natatanging pangyayari depende sa sitwasyon kapag tinutukoy kung
angkop ang pagbabago sa paglalagay para sa batang may kapansanan. Maaaring tanggalin ng tauhan ng paaralan ang batang may
kapansanan na lumalabag sa kodigo ng pag-uugali ng mag-aaral mula sa kanyang paglalagay sa angkop na pansamantalang
alternatibong pang-edukasyong setting (interim alternative educational setting, IAES), iba pang setting, o pagkakasuspinde, sa loob
ng hanggang 10 magkakasunod na araw ng paaralan (hanggang sa lawak na inilalapat ang mga alternatibong iyon sa mga batang
walang kapansanan) at para sa mga karagdagang pagtatanggal sa loob ng hindi hihigit sa 10 magkakasunod na araw ng paaralan sa
isang taon ng paaralan para sa mga hiwalay na insidente ng maling gawi, hangga't hindi bumubuo ang mga pagtatanggal na iyon
ng pagbabago sa paglalagay.

Nangyayari ang “pagbabago sa paglalagay” kung: ang pagpapatanggal ay para sa higit sa 10 magkakasunod na araw ng pagpasok
sa paaralan, o napailalim ang bata sa serye ng mga pagpapatanggal na bumubuo ng pattern dahil: (1) ang serye ng mga
pagpapatanggal sa kabuuan ay higit sa 10 araw ng paaralan sa taon ng paaralan; (2) ang pag-uugali ng bata ay lubos na katulad ng
pag-uugali ng bata sa mga nakaraang insidente na nagreresulta sa serye ng mga pagpapatanggal; at (3) sa mga karagdagang salik
tulad ng haba ng bawat pagpapatanggal, kabuuang tagal ng panahong tinanggal ang bata, at ang layo ng mga pagpapatanggal sa
isa't isa. Tinutukoy ng LEA depende sa sitwasyon kung ang pattern ng mga pagpapatanggal ay pagbabago sa paglalagay.

Kung tinanggal ang batang may mga kapansanan mula sa kanyang paglalagay dahil sa paglabag sa kodigo ng pag-uugali ng mag-
aaral sa panahong lalagpas sa 10 magkakasunod na araw ng paaralan, o 10 pinagsamang araw kung kailan bumubuo ang mga
nasabing pagsususpinde sa pagbabago sa paglalagay, dapat magsagawa ang LEA ng pagpupulong ng pangkat sa IEP para matukoy
kung ang pag-uugaling napapailalim sa pagdidisiplina ay pagpapakita ng kapansanan ng iyong anak. Isasagawa ang pagpupulong
na ito sa loob ng 10 araw ng paaralan mula sa desisyong baguhin ang paglalagay ng bata. Tutukuyin ng pangkat sa IEP kung ang
pinag-uusapang pag-uugali ay: (1) dulot ng, o nagkaroon ng direkta at malaking kaugnayan sa kapansanan ng iyong anak; o (2)
ang direktang resulta ng pagkabigo ng LEA na maipatupad ang IEP ng bata.

Kung matukoy ng LEA, magulang, at nauugnay na miyembro ng pangkat sa IEP na ang gawi ay pagpapakita ng kapansanan ng
bata, ang pangkat sa IEP ay dapat: (1) magsagawa ng pagtatasa ng gawi sa pagkilos, maliban kung may isinagawa nang ganito
bago ang pag-uugali ng bata na nagresulta sa pagbabago sa paglalagay, at magpatupad ng plano ng interbensyon sa pag-uugali; o
(2) suriin ang anumang kasalukuyang plano ng interbensyon sa pag-uugali at baguhin ito kung kinakailangan. Bilang karagdagan
sa isa sa mga opsiyon sa itaas, dapat ding ibalik ng pangkat sa IEP ang bata sa paglalagay kung saan siya tinanggal, maliban kung
sumang-ayon ang magulang at LEA sa pagbabago ng plano ng interbensyon sa pag-uugali.

Kung matukoy ng pangkat na ang gawi ay hindi pagpapakita ng kapansanan ng bata, maaaring ilapat ng tauhan ng paaralan ang
mga pamamaraan sa pandidisiplina sa parchong paraan at sa parehong tagal kung paano ilalapat ang mga pamamaraan sa mga
batang walang kapansanan. Ang batang may kapansanan ay dapat patuloy na makatanggap ng mga serbisyo sa edukasyon, para
makapagbigay-daan sa kanyang patuloy na lumahok sa kurikulum ng pangkalahatang edukasyon, pero sa ibang setting, at para
sumulong patungo sa pagtugon sa kanyang mga layunin sa IEP. Tutukuyin ng pangkat sa IEP ng bata ang mga angkop na serbisyo
at setting para sa mga serbisyong iyon. Kung naaangkop, dapat ding makatanggap ang bata ng pagtatasa ng gawi sa pagkilos at
mga serbisyo at pagbabago sa interbensyon sa pag-uugali na idinisenyo para matiyak na hindi na mauulit ang paglabag dahil sa
pag-uugali.

May karapatan ang mga magulang na umapela sa desisyong suspindihin o paalisin ang mga mag-aaral sa espesyal na edukasyon o
sa desisyon kung ang gawi ng bata ay pagpapakita ng kanyang kapansanan, sa pamamagitan ng paghahain ng reklamo sa wastong
proseso. Kapag hiniling ng magulang o ng LEA ang apela na nauugnay sa pandisiplinang paglalagay ng bata o sa mga resulta ng
pagpupulong sa pagtukoy ng pagpapakita, magsasaayos ang estado ng pinabilis na pagdinig, na magaganap sa loob ng 20 araw ng
paaralan mula sa petsa kung kailan hiniling ang pagdinig at magreresulta ito sa pagtukoy sa loob ng 10 araw ng paaralan pagkatapos
ng pagdinig. May karapatan ang iyong anak sa pananatili sa paglalagay (stay put placement) sa panahon ng mga apela; gayunpaman,
kung ipinasok ang iyong anak sa IAES sa loob ng 45 araw ng paaralan, mananatili ang paglalagay sa setting na iyon habang
nakabinbin ang desisyon ng opisyal sa pagdinig o hanggang sa mawalan ng bisa ang panahon ng pagsususpinde, anuman ang
maunang magaganap.

Kung hinihiling ang pagsusuri ng bata kapag nakabinbin ang pandisiplinang aksiyon, isasagawa ang pagsusuri sa pinabilis na
paraan. Habang nakabinbin ang nasabing pagsusuri, mananatili ang bata sa pang-edukasyong setting na tinukoy ng mga awtoridad
ng paaralan.

Maaaring igiit ng batang dating tinukoy bilang kwalipikado para sa mga serbisyo sa espesyal na edukasyon at nauugnay na serbisyo
ang alinman sa mga proteksyong ibinibigay sa ilalim ng IDEA kung may kaalaman ang LEA na ang bata ay isang batang may
kapansanan bago mangyari ang pag-uugaling naging sanhi ng pansidiplinang aksiyon. Ituturing ang kaalaman kung: (1) ipinahayag
ng magulang sa pamamagitan ng pagsulat sa tauhan sa pangangasiwa o administrasyon ng distrito ng paaralan, o sa guro ng bata,
na kinakailangan ng bata ang mga serbisyo sa espesyal na edukasyon at nauugnay na serbisyo; (2) humiling ang magulang ng
pagsusuri ng bata; o (3) ipinahayag ng tauhan ng paaralan sa Direktor ng Espesyal na Edukasyon ng LEA o sa iba pang tauhan sa
pangangasiwa ang mga partikular na alalahanin tungkol sa pattern ng pag-uugali na ipinapakita ng bata. Hindi ituturing na may
kaalaman ang LEA kung hindi pinayagan ng magulang ang pagsusuri ng bata o tumanggi siya sa mga serbisyo sa espesyal na
edukasyon o sinuri ang bata at natukoy na hindi kwalipikado ang bata para sa mga serbisyo. Kung walang kaalaman ang LEA
tungkol sa kapansanan, hindi matatanggap ng bata ang mga proteksyon sa wastong proseso ng IDEA.

Hindi pinipigilan ang mga opisyal ng paaralan ng mga batas sa espesyal na edukasyon mula sa pag-uulat ng krimeng ginawa ng
iyong anak sa mga angkop na awtoridad. Dapat tiyakin ng LEA na nag-uulat ng krimeng ginawa ng batang may kapansanan na
naipapadala ang mga kopya ng mga rekord sa espesyal na edukasyon at pagdidisiplina ng bata para sa pagsasaalang-alang ng mga
angkop na awtoridad, pero hanggang sa lawak na pinahihintulutan lang ng FERPA.

Ano ang mga pamamaraan kapag napapailalim ang anak ko sa paglalagay sa isang pansamantalang alternatibong
pang-eduksasyong setting?

Sailalim ng mga espesyal na sitwasyon, kung ang pag-uugali ng bata ay pagpapakita man o hindi ng kanyang kapansanan, maaaring
tanggalin ng tauhan ng paaralan ang mag-aaral sa IAES para sa panahong hindi lalagpas sa 45 araw ng paaralan kapag nakagawa
ang bata ng isa sa mga sumusunod na pagkakasala sa paaralan, sa lugar ng paaralan o sa function ng paaralan sa ilalim ng
hurisdiksyon ng estado o LEA: (1) nagdala o nagmamay-ari ng armas; (2) sadyang nagmay-ari o gumamit ng mga ilegal na droga,
o nagbenta o inialok ang pagbebenta ng mga kontroladong droga; (3) nagdulot ng malubhang pinasala sa katawan sa ibang tao.
Kung hindi pa nagagawa ng LEA, pagkatapos mailagay ang bata sa IAES sa loob ng apatnapu't limang araw ng pagpasok sa
paaralan, magsasagawa ang LEA ng pagtatasa ng gawi sa pagkilos at magpapatupad ito ng plano sa interbensyon sa pag-uugali
(kung hindi pa naipapatupad ang ganito). Kung ipinapatupad na ang nasabing plano, isasaalang-alang ng pangkat sa IEP ang
pagbabago nito. Pagtitibayin ang IAES ng pangkat sa IEP kung magbibigay-daan ito sa bata na patuloy na lumahok sa
pangkalahatang kurikulum at tumanggap ng mga serbisyo at pagbabagong iyon, kasama ang mga inilarawan sa kasalukuyang IEP
ng bata, para matugunan ang mga layuning itinakda sa IEP at ibigay ang mga pagbabago para matugunan ang nakakasakit na pag-
uugali.

Sa ilalim ng pederal na batas, maaaring ibalik ng opisyal sa pagdinig ang batang may kapansanan sa paglalagay kung saan tinanggal
ang bata. Maaari ding mag-utos ang opisyal sa pagdinig ng pagbabago sa paglalagay sa angkop na IAES sa loob ng hindi lalagpas
sa 45 araw ng pagpasok sa paaralan, kung matukoy ng opisyal sa pagdinig na malaki ang posibilidad na magreresulta ang
pagpapanatili sa kasalukuyang paglalagay ng nasabing bata sa pinsala sa bata o sa iba pa.

Ano ang Mga Espesyal na Paaralan ng Estado?

Nagbibigay ang Mga Espesyal na Paaralan ng Estado ng mga serbisyo sa mga mag-aaral na bingi, nahihirapang makarinig, bulag,
may kapansanan sa paningin, o bingi at bulag sa bawat isa sa tatlong pasilidad ng mga ito: ang Mga Paaralan sa California para sa
Bingi (California Schools for the Deaf) sa Fremont at Riverside at ang Paaralan sa California para sa Bulag (California School for
the Blind) sa Fremont. Inaalok ang mga programa sa residente at day school sa mga mag-aaral mula sa pagiging sanggol hanggang
sa edad na 21 taon sa parehong Paaralan ng Estado para sa Bingi at mula lima hanggang 21 taon sa Paaralan sa California para sa
Bulag. Nag-aalok din ang Mga Espesyal na Paaralan ng Estado ng mga serbisyo sa pagtatasa at teknikal na tulong. Para sa higit
pang impormasyong tungkol sa Mga Espesyal na Paaralan ng Estado, mangyaring bisitahin ang Web site ng Departamento ng
Edukasyon ng California sa http://www.cde.ca.gov/sp/ss/, humiling ng higit pang impormasyon mula sa mga miyembro ng pangkat
sa [EP ng iyong anak, o makipag-ugnayan sa tanggapan ng SELPA.

Ano ang mga tuntuning nauugnay sa sarili kong desisyong ipasok ang aking anak sa pribadong paaralan?

Hindi inaatasan ng IDEA ang LEA na magbayad para sa gastusin sa edukasyon, kasama ang mga serbisyo sa espesyal na edukasyon
at nauugnay na serbisyo, ng iyong anak na may kapansanan sa pribadong paaralan o pasilidad kung ginawang available ng LEA
ang FAPE sa iyong anak at pinili mong ipasok ang bata sa pribadong paaralan o pasilidad. Gayunpaman, dapat isama ng distrito
ng paaralan kung saan matatagpuan ang pribadong paaralan ang iyong anak sa populasyong tinutugunan ang mga pangangailangan
sa ilalim ng mga probisyon ng IDEA tungkol sa mga batang ipinasok ng kanilang mga magulang sa pribadong paaralan sa ilalim
ng 34 CFR §§300.131 hanggang 300.144.

Maaaring iutos ng opisyal sa pagdinig o hukuman ang pagbabalik ng bayad sa magulang para sa pagpapapasok ng bata sa pribadong
paaralan o ahensiya kapag natukoy na hindi nagbigay ang LEA ng FAPE sa bata sa paraang napapanahon bago ang pagpapatala at
na naaangkop ang pribadong pagpapapasok. Maaaring mabawasan ang ibabalik na bayad kung, sa pinakakamakailang pagpupulong
ng pangkat sa IEP bago tanggalin ang bata mula sa pampublikong paaralan, nabigo ang magulang na ipaalam sa LEA na
tinatanggihan niya ang iminumungkahing paglalagay at tungkol sa layunin niyang ipasok ang kanyang anak sa pribadong paaralan
sa paggastos ng publiko, o kung nabigo ang magulang na ibigay ang impormasyong iyon sa pamamagitan ng pagsulat sa LEA nang
hindi bababa sa 10 araw ng negosyo bago ang pagpapatanggal ng bata mula sa pampublikong paaralan. Maaari ding mabawasan
ang ibabalik na bayad kung, bago ang pagpapatanggal ng bata mula sa pampublikong paaralan, ipinaalam ng LEA sa magulang
ang tungkol sa layunin nitong suriin ang bata, at tumanggi ang magulang na payagan o hindi niya ginawang available ang bata para
sa pagsusuri. Maaari ding mabawasan ang ibabalik na bayad kung matuklasan ng hukuman na hindi makatuwiran ang iyong mga
aksiyon.

Hindi maaaring bawasan ang pagbabalik ng bayad kung pinigilan ng LEA ang magulang sa pagbibigay ng abiso; hindi nakatanggap
ang magulang ng abiso sa mga kinakailangan para makapagbigay ng abiso sa LEA ayon sa inilarawan sa itaas; o kung malamang
na magreresulta ang pagsunod sa kinakailangan sa abiso sa pisikal na pinsala sa bata. Maaaring mabawasan o hindi ang halaga ng
ibabalik na bayad sa pagpapasiya ng hukuman o opisyal sa pagdinig, kung hindi marunong bumasa o sumulat sa Ingles ang
magulang, o kung malamang na magreresulta ang pagsunod sa kinakailangan sa abiso sa malubhang emosyonal na pinsala sa bata.

Sa anong mga pangyayari magtatalaga ng surrogate na magulang para sa bata?

Para maprotektahan ang mga karapatan ng bata, sa loob ng 30 araw mula sa pagtukoy ng LEA na nangangailangan ang bata ng
surrogate na magulang, magtatalaga ang LEA ng surrogate na magulang para sa bata kung:

1. Ginawang dependent o ward ng hukuman ang bata, partikular na nilimitahan ng hukuman ang karapatan ng magulang o
tagapag-alaga na gumawa ng mga pang-edukasyong desisyon para sa bata, af walang responsableng magulang o tagapag-
alaga ang bata para kumatawan sa kanya; o

2. Hindi ward o dependent ng hukuman ang bata at walang makitang magulang o tagapag-alaga, o walang tagapangalaga
ang bata o ang bata ay isang batang walang kasama at tirahan.

Sa pagtukoy kung sino ang gaganap bilang surrogate para sa bata, isasaalang-alang ng LEA ang kamag-anak na tagapag-alaga,
foster na magulang, o espesyal na tagapagtaguyod na hinirang ng hukuman, kung mayroonman sa mga indibidwal na ito, kung
hindi, magtatalaga ito ng pinili nitong tao.

Ang surrogate na magulang ay isang indibidwal na may kaalaman at kasanayan para sapat na kumatawan sa bata. Dapat makipagkita
ang surrogate sa bata nang isa o higit pang beses, at, maliban kung hindi available ang nasabing tao, dapat may kamalayan siya sa
kultura ng bata. Dapat kumatawan ang surrogate na magulang sa bata sa mga usaping nauugnay sa pagkakakilanlan, pagtatasa,
pagpaplano at pagpapaunlad ng pagtuturo, pang-edukasyong paglalagay, pagsusuri at pagbabago ng IEP, at sa lahat ng iba pang
usaping nauugnay sa pagbibigay ng FAPE sa bata, kasama ang pagbibigay ng nakasulat na pahintulot sa IEP para sa mga medikal
na serbisyo na hindi pang-emergency, serbisyo sa paggamot para sa kalusugan ng pag-iisip, at serbisyo sa occupational o pisikal
na therapy.

Hindi itatalaga ang mga taong salungat ang interes sa pangangatawan sa bata bilang surrogate na magulang. Nagkakaroon ng mga
salungatan kung ang surrogate na magulang ay empleyado ng LEA na nakikibahagi sa edukasyon o pangangalaga ng bata, o
provider ng foster na pangangalaga na kinukuha ang kanyang pangunahing pinagkakakitaan mula sa pangangalaga ng batang ito o
iba pang mga bata. Kapag walang nasabing salungatan, ang mga provider ng foster na pangangalaga, retiradong guro, social
worker, at opisyal sa probasyon ay maaaring maglingkod bilang mga surrogate. Sa kaso ng batang walang kasama at tirahan, ang
mga tauhan mula sa mga pang-emergency at transisyonal na silungan, programa sa pamumuhay nang mag-isa, at programa sa
pagtulong sa mga nakatira sa lansangan ay maaaring italaga bilang mga pansamantalang surrogate nang walang pagsasaalang-

alang sa mga salungatang inilarawan sa itaas, hanggang sa panahon lamang na makahanap ng iba pang surrogate na magulang na
natutugunan ang mga kinakailangang inilarawan sa itaas.

Bilang alternatibo, maaaring italaga ang surrogate na magulang ng hukom na nangangasiwa sa pangangalaga ng bata (kumpara sa
LEA) sa kondisyong natutugunan ng surrogate na magulang ang mga kinakailangang inilarawan sa itaas.

Bakit Hinihiling Sa Aking Magbigay Ng Pahintulot Para Singilin Ang Medi-Cal Ng California At Maglabas O
Makipagpalitan Ng Impormasyon Para Sa Mga Serbisyo Sa Espesyal Na Edukasyon At Nauugnay Na
Serbisyo Na May Kinalaman Sa Kalusugan?

Sa pamamagitan ng Opsiyon sa Paniningil ng Lokal na Pang-edukasyong Ahensiya (Local Educational Agency, LEA) ng Medi-
Cal, maaaring magsumite ang LEA na ito ng mga claim sa Medi-Cal ng California para sa mga saklaw na serbisyong ibinibigay sa
mga batang kwalipikado sa Medi-Cal na nakatala sa mga programa sa espesyal na edukasyon. Ang programang LEA ng Medi-Cal
ay isang paraan para makatanggap ang mga distrito ng paaralan at/o Mga Tanggapan para sa Edukasyon ng Mga County (Counties
Education Offices, COEs) ng mga pederal na pondo para makatulong sa pagbabayad ng mga serbisyo sa espesyal na edukasyon at
nauugnay na serbisyo na may kinalaman sa kalusugan, pero kung pipiliin mo lamang na ibigay ang iyong nakasulat na pahintulot.

Inilalarawan ng impormasyon sa ibaba ang mga partikular na karapatan at proteksyon na available sa iyo sa ilalim ng IDEA. Dapat
ibigay ang notipikasyong ito sa iyo bago maaaring hilingin sa iyo ng LEA na ibigay ang iyong pahintulot para ma-access ang mga
benepisyo sa Medi-Cal ng iyong anak sa unang pagkakataon, at sa taunang batayan pagkatapos nito.

Kailagan mong malaman na:

e  Maaari kang tumangging lagdaan ang seksyon ng IEP tungkol sa pahintulot sa Medi-Cal.

e  Mahigpit na kumpidensiyal ang impormasyon tungkol sa iyong anak at pamilya.

e  Pinapanatili ang iyong mga karapatan sa ilalim ng Pamagat 34 ng Kodigo ng Mga Pederal na Regulasyon 300.154;
Batas sa Mga Karapatan sa Edukasyon at Pagkapribado ng Pamilya ng 1974, Pamagat 20 ng Kodigo ng Estados
Unidos, Seksyon 1232 (g), Pamagat 34 ng Kodigo ng Mga Pederal na Regulasyon, Seksyon 99.

e  May bisa ang pahintulot na ito sa loob ng isang taon maliban kung babawiin mo ang iyong pahintulot bago ang
panahong iyon. Maaari itong taunang i-renew sa pagpupulong para sa IEP.

Boluntaryo ang iyong pahintulot at maaari itong bawiin sa anumang oras. Kung hindi mo babawiin ang pahintulot, hindi retroaktibo
ang pagbawi (sa madaling salita, hindi nito pinapasawalang-bisa ang anumang naganap na paniningil matapos maibigay ang
pahintulot at bago ito bawiin).

Dapat isinasaad ng iyong pahintulot ang impormasyong magagamit para matukoy ang pagkakakilanlan (halimbawa, mga rekord o
impormasyon tungkol sa mga serbisyong maaaring ibigay sa iyong anak), ang layunin ng pagsisiwalat (halimbawa, paniningil para
sa mga serbisyo sa espesyal na edukasyon at nauugnay na serbisyo), at ang ahensiya kung saan maaaring isiwalat ng iyong LEA
ang impormasyon (halimbawa, Medi-Cal). Dapat ding kasama sa iyong pahintulot ang pahayag na nagsasaad na nauunawaan mo
at sumasang-ayon ka na maaaring gamitin ng LEA ng iyong anak ang mga pampublikong benepisyo o insurance mo o ng iyong
anak, halimbawa, Medi-Cal, para bayaran ang mga serbisyo sa espesyal na edukasyon at nauugnay na serbisyo sa ilalim ng IDEA.
Kukunin ng LEA ang pahintulot na ito sa pamamagitan ng pagkuha ng iyong lagda sa seksyon ng pahayag sa paniningil ng Medi-
Cal ng IEP.

Hindi magreresulta ang iyong pahintulot sa pagtanggi o paglilimita ng mga serbisyong nakabatay sa komunidad na ibinigay sa
labas ng paaralan. Kung tumanggi kang pahintulutan ang LEA na i-access ang Medi-Cal ng California na bayaran ang mga serbisyo
sa espesyal na edukasyon at/o nauugnay na serbisyo na may kinalaman sa kalusugan, dapat pa ring tiyakin ng LEA na ibinigay ang
lahat ng kinakailangang serbisyo sa espesyal na edukasyon at nauugnay na serbisyo nang walang bayad sa iyo.

Dagdag dito, bilang pampublikong ahensiya, maaaring i-access ng LEA ang mga pampublikong benepisyo o insurance ng mga
magulang para bayaran ang mga kinakailangang nauugnay na serbisyo sa ilalim ng Bahagi B ng IDEA, para sa FAPE. Para sa mga
nauugnay na serbisyong kinakailangan para maibigay ang FAPE sa kwalipikadong mag-aaral, ang LEA ay:

e Hindi maaaring iatas sa mga magulang na mag-sign up o magpatala sa mga pampublikong benepisyo o programa sa
insurance (Medi-Cal) para makatanggap ang kanilang anak ng FAPE sa ilalim ng Bahagi B ng IDEA (34 CFR 300.154
[dI[2]1i]).

e Hindi maaaring iatas sa mga magulang na magkaroon ng out-of-pocket na gastusin tulad ng pagbabayad ng deductible
o halaga ng co-payment na babayaran sa paghahain ng claim para sa mga serbisyo at pagbabalik ng bayad sa
pamamagitan ng Medi-Cal.

Gayunpaman, maaaring bayaran ng LEA ang singil, tulad ng co-pay, na kakailanganin mong bayaran (34 CFR
300.154[d][2][ii]).
e Hindi maaaring gamitin ang mga benepisyo ng mag-aaral sa ilalim ng Medi-Cal kung ang paggamit na iyon ay:

Babawasan ang available na panghabang-buhay na coverage o anumang iba pang naka-insure na benepisyo.

Magreresulta sa pagbabayad ng pamilya para sa mga serbisyong nasasaklaw sana ng mga pampublikong benepisyo
o programa sa insurance (Medi-Cal) at kinakailangan para sa bata sa labas ng panahon kung kailan nasa paaralan
ang bata.

Patataasin ang mga premium o hahantong sa pagtigil ng mga pampublikong benepisyo o insurance (Medi-Cal).
Ibubuwis ang pagkawala ng kwalipikasyon para sa mga waiver na nakabatay sa tirahan at komunidad, batay sa mga
pinagsama-samang gastusing nauugnay sa kalusugan (34 CFR 300.154[d][2][iii][A-D]).

Gustong makipagtulungan sa iyo ng Lokal na Pagpaplano para sa Espesyal na Edukasyon (Special Education Local

Plan, SELPA) ng Mid-Cities para lutasin ang lahat ng reklamo sa lokal na antas kailanman maaari. Inaanyayahan

ka naming makipagpulong sa Tagapangasiwa ng Alternatibong Paglutas ng Hindi Pagkakasundo, na itinalaga para
sa mga isyu sa pagsunod at para subukang lutasin ang iyong alalahanin sa impormal na paraan.

Opisyal sa Pagsunod
Alma Ulloa Bellflower Unified School District
Katulong na Superintendente, mga Serbisyo ng Suporta sa 16703 S. Clark Avenue
Paaralan Bellflower, CA 90706

Telepono (562) 866-9011/ Fax (562) 866-3287

Dr. Héctor H. Marquez-Mesa, Ed.D.
Direktor ng Mga Serbisyo sa Espesyal na Edukasyon
Telepono (310) 886-1600 / Fax (310) 639-6096

Lynwood Unified School District
11321 Bullis Road
Lynwood, CA 90262

Mayra J. Helguera, Ed.D.
Direktor ng Mga Serbisyo sa Espesyal na Edukasyon
Telepono (562) 602-6033/ Fax (562) 602-8113

Paramount Unified School District
15110 California Avenue
Paramount, CA 90723

Katiwala sa Mga Rekord

Telepono (562) 866-9011/ Fax (562) 866-3287

Allma Ulloa Bellflower Unified School District
Katulong na Superintendente, mga Serbisyo ng Suporta sa 16703 S. Clark Avenue
Paaralan Bellflower, CA 90706

Dr. Héctor H. Marquez-Mesa, Ed.D.
Direktor ng Mga Serbisyo sa Espesyal na Edukasyon
Telepono (310) 886-1600 / Fax (310) 639-6096

Lynwood Unified School District
11321 Bullis Road
Lynwood, CA 90262

Lisa Kirk, J.D.
Direktor ng Pupil Services
Telepono (562) 602-6033/ Fax (562) 602-8113

Paramount Unified School District
15110 California Avenue
Paramount, CA 90723

Espesyal na Edukasyon

Matthew Adair

Direktor ng Mga Serbisyo sa Espesyal na Edukasyon
Telepono (562) 866-9011/ Fax (562) 866-3287

Bellflower Unified School District
16703 S. Clark Avenue
Bellflower, CA 90706

Dr. Héctor H. Marquez-Mesa, Ed.D.
Direktor ng Mga Serbisyo sa Espesyal na Edukasyon
Telepono (310) 886-1600 / Fax (310) 639-6096

Lynwood Unified School District
11321 Bullis Road
Lynwood, CA 90262

Mayra J. Helguera, Ed.D
Direktor ng Mga Serbisyo sa Espesyal na Edukasyon
Telepono (562) 602-6033/ Fax (562) 602-8113

Paramount Unified School District
15110 California Avenue
Paramount, CA 90723

Diana Zepeda-McZeal, Mid-Cities SELPA
Ed.D. 16703 S. Clark Avenue, Building C
Direktor

Telepono (562) 866-9011 / Fax (562) 461-2244

Bellflower, CA 90706

